
BANCO DE LIBROS DEL ANPA IES 
SALVADOR DE MADARIAGA 2025/26 

NORMAS GENERALES 

¿Que é o BANCO DE LIBROS? 

O Banco de Libros do ANPA IES Salvador de Madariaga é un proxecto 
solidario destinado a recoller e distribuír libros entre o colectivo de familias 
do instituto IES Salvador de Madariaga. 

Os obxectivos do Banco de Libros son: 

• Axudar ao maior número posible de familias. 
• Contribuír a unha economía circular. 
• Fomentar a igualdade entre o alumnado da nosa comunidade 

educativa. 

A continuidade desta iniciativa foi aprobada por votación da maioría dos 
socios presentes na Asemblea Extraordinaria do 5 de xuño de 2025(12 
socios presentes e 4 votos delegados), con 9 votos a favor, 1 en contra e 6 
abstencións. 

Aínda que o futuro da nosa Asociación non está asegurado a partir de 
xaneiro, é vontade desta Xunta Directiva dar cumprimento ao mandato dos 
socios e garantir o servizo ata o remate do mesmo. 

Queremos lembrar, con todo o respecto, que esta decisión foi tomada por 
unha minoría de socios, e que o éxito e continuidade deste proxecto 
depende non só das solicitudes de libros ,e das doazons  senón do 
compromiso colectivo coa xestión, coidado e apoio a esta Asociación. A 
colaboración e implicación nas Asembleas  é esencial para que isto siga 
sendo posible. 

É importante lembrar que: 
O ANPA IES Salvador de Madariaga é unha organización sen ánimo de 
lucro que funciona grazas ao traballo voluntario de persoas que achegan 
o seu tempo, coñecementos e esforzo de forma desinteresada. A súa 
continuidade depende das circunstancias persoais dos seus membros. 

 



1. Que materiais se inclúen no BANCO DE LIBROS? 

• Inclúense os libros de texto curriculares requiridos polo IES Salvador 
de Madariaga, sempre que estean en bo estado de uso. 

• Non se aceptarán reproducións ilegais, fotocopias nin libros 
incompletos. 

• Os materiais doados pasan a ser propiedade do ANPA, que os 
xestionará conforme á súa finalidade ata que deixen de ser aptos 
para o uso educativo. 

 

2. Quen pode doar libros? 

• Pode doar calquera persoa ou entidade interesada en contribuír. 
• A doazón é voluntaria e non outorga dereitos adicionais 

automáticos. 
• As familias que entreguen libros en mal estado e non aptos para o 

uso non serán consideradas como doantes a efectos do reparto. 

 

3. Quen xestiona o BANCO DE LIBROS? 

A xestión está a cargo da Xunta Directiva do ANPA IES Salvador de 
Madariaga, que terá como funcións: 

• Recoller, revisar e custodiar os libros. 
• Manter unha base de datos de participantes. 
• Impulsar e tramitar novas achegas ao fondo de libros. 
• Repartir os libros de forma xusta, solidaria e equitativa, segundo 

dispoñibilidade. 
• Emitir xustificantes de entrega e recollida de material, garantindo a 

máxima transparencia. 

 

 

 

 



4. Quen pode ser beneficiario do BANCO DE 
LIBROS? 

Poderán solicitar libros todas aquelas familias socias do ANPA que 
presenten a súa solicitude dentro dos prazos establecidos, sexan ou non 
doantes de libros. 

 

5. Solicitude: 

Como realizar a solicitude? 

As solicitudes deberán formalizarse seguindo estes pasos: 

1. Cubrir o formulario oficial . 
2. Entregar o formulario cuberto de forma presencial no local da ANPA, 

durante as datas establecidos .As solicitudes serán numeradas por 
rigorosa orde de entrada. 

3. Unha vez presentada a solicitude, entregaráselle ao solicitante un 
resgardo numerado que é fundamental conservar ata o momento da 
entrega dos libros. 

6 . Criterios de reparto 

O reparto farase tendo en conta a dispoñibilidade total de libros. 

 5.1 Clasificación das familias solicitantes: 

1. Socios do ANPA – Doantes do ano 2024/25 
Socios que xa doaron libros no curso anterior e que este ano 
entregan os libros que se lles prestaron en bo estado e aptos para 
uso. 

2. Socios do ANPA - Novos doantes 
Socios que participan por primeira vez doando libros en bo estado. 

3. Socios do ANPA - Non doantes 
Socios que solicitan libros pero non fan doazón algunha, ou 
entregan libros non aptos para uso. 

4. Non socios doantes 
Familias non socias que doan libros aptos. 

5. Non socios non doantes 
Familias que non son socias e non doan libros. 



5.2 Orde de reparto 

1. Para os grupos 1 e 2: 

• O número de libros asignados será proporcional ao número de 
exemplares en bo estado entregados por cada familia dentro destes 
grupos. Sempre que haxa disponibilidade. 

• No caso de empate en número de libros entregados, aplicarase 
como criterio de desempate a orde de entrada da solicitude 
(número de rexistro). 

2. Para o grupo 3 (socios non doantes): 

• Asignaranse libros só se quedan exemplares dispoñibles tras 
atender os grupos 1 e 2. 

• Dentro deste grupo, o criterio será a orde de entrada da solicitude. 

3. Para o grupo 4 (non socios doantes): 

• Poderán recibir libros unha vez atendidos os grupos anteriores, 
tamén por orde de entrada. 

 

4. Para o grupo 5 (non socios non doantes): 

• Non teñen dereito a recibir libros a non ser que queden exemplares 
ao remate do proceso. Neste caso, valorarase cada solicitude 
excepcionalmente. 

 

 

 

 

 

 

 



7. Estado de conservación dos libros 

Os libros deben cumprir os seguintes requisitos para seren considerados 
aptos: 

• Estar completos, sen páxinas ou cubertas faltantes. 
• Ser lexibles, sen tachaduras ou anotacións excesivas que dificulten 

a lectura. 
• Ter unha encadernación firme, sen follas soltas. 

8.   Compromisos das familias beneficiarias 

As familias que reciban libros comprométense a: 

• Coidar e protexer o material prestado. 
• Devolvelo en bo estado ao final do curso, dentro dos prazos 

establecidos. 
• Repor os libros que se deterioren de forma grave ou se extravíen, 

ben mediante a compra dun exemplar igual ou aboando o seu valor 
estimado de segunda man. 

O incumprimento destes compromisos poderá supoñer a exclusión do 
programa de préstamo en cursos posteriores. 

 


